
Diversiteti &shté nje vleré e shtuar e ¢cdo
organizate e cila déshiron té shfrytézojé
maksimalisht talentin dhe shkathtésiné e
anétarésisé sé saj.

Organizatat qé kané diversitet rekrutojné top-
talente, jané mé efektive dhe ofrojné kualitet té
shtuar né inovacion dhe vendimmarrje.

Ortopedia éshté njé nga fushat gé éshté
zhvilluar shumé né aspektin profesional por ka
ngelur shumé prapa né aspektin e divesitetit
dhe gjithé-pérfshirjes.

Edhepse né fakultetin e Mjekésisé, né shumé
vende té botés, mé shumé se 50% e studentéve
jané femra, ende né shumicén e vendeve, mé
pak se 10% e ortopedéve, jané femra (Tab.1).

Hulumtimet kané treguar se kompanité me >
20% té grave né pozicione udhéheqése krijojné
ide mé inovative, duke cuar né rritje té suksesit.

Ekzistojné shumé pengesa pér rritjen e
numrit té femrave né ortopedi duke pérfshiré:
paragjykimet gjinore; mungesa e ekspozimit
né fushat kirurgjikale gjaté stazhit; mungesa e
mentorimit dhe shqetésimet rreth balancit té
jetesés.

Né Kosové, ne vitin 2023/24, 72% e studentéve
té pranuar né Fakultetin e Mjekésisé jané
femra, kurse né departmentin e Ortopedisé
aktualisht veprojné 5 gra, tri specialiste dhe dy
specializante (Foto 1).

Gruaja e paré ortopede né Kosové, éshté dr.
Vjollca Binge.

Mikroagresionet

Termi“mikroagresion” pérdoret pér té
pérshkruar diskriminimin e fshehté dhe/ose té
paqgéllimté kundér komuniteteve pakicé. Kéto
mund té jené komente té vogla, né dukje té
padémshme, gé krijojné dhe shkaktojné stres
té panevojshém te personi i prekur. Ndikimi
fizik dhe psikologjik i mikroagresioneve ¢con né
zhvillimet e mekanizmave mbrojtés dhe éshté
lidhur me depresionin dhe ankthin. Ai gjithashtu
ndikon né performancén akademike dhe rrit
rrezikun e gabimeve mjekésore.

Sipas studimeve, rreth 75% e ortopedeve femra,
jané ballafaguar me mikroagresione si“tani ke
hyré né rend té burrave"duke pritur gé femrat té
sillen mé shumé si meshkujt, “inferioritet”- duke
aluduar se femrat nuk mund ti kryejné punét
sikur meshkujt, “barcoleta seksiste”etj. Edhe

né Kosové, graté né fushén e ortopedisé jané
ballafaquar me komente té tilla, sidomos né
fillim té specializimit, derisa kané treguar veten.

Komentet mé té shpeshta né Kosové kane
gené “pérse nuk ke marré specializim
Dermatologjiné”, “Ortopedia nuk éshté pér
femra’, “Koleg dil tregoje forcén, se koleg-ja

"

nuk mundet me i shtréngu vidat’, “cka ka pér

dreké sot?, “Prap né pushim té lindjes a?”. Pér

fat té miré, shumica e kétyre komenteve, vijné
nga gjenerata mé té vjetra me moshé, duke
shpresuar se né té ardhmen, gjeneratat e reja do
té krijojné nje ambient mé pak toksik té punés.

Pavarésisht kokécarjeve momentale, shumica
e grave kane vazhduar punén duke mos i
raportuar kéto mikroagresione.

Sipas Warner dhe Njathi-Ori, eksziston njé
metodé pér té trajtuar mikroagresionet né
njé ményré jo akuzuese me mnemoniken
“GRIT- Gather your thoughts, Restate, Inquire,
Talk it out”: Mblidhni mendimet tuaja, Ri-
mendoje, Hetoni-Pyesni, Deklaroje”. Kjo i lejon
té dyja palét té reflektojné dhe t'i pérgjigjen
mikroagresionit né njé ményré té geté.

Kurrikula e heshtur (Hidden curriculum)

Kurrikula e heshtur i referohet mésimeve,
vlerave dhe kéndvéshtrimeve té pashkruara,
jozyrtare dhe shpesh té pagéllimta gé
studentét mésojné né shkollé. Ndérsa kurrikula
“formale” pérbéhet nga ligjeratat, ushtrimet,
dhe aktivitetet mésimore, si dhe nga njohurité
dhe aftésité qé mésimdhénésit ua mésojné
géllimisht studentéve, kurrikula e fshehur
pérbéhet nga mesazhet e pashprehura ose té
nénkuptuara akademike, sociale dhe kulturore
gé u komunikohen studentéve gjaté kohés gé
jané né fakultet.

Né shumé vende, kurrikula e heshtur jep
mesazhin se ortopedia éshté njé ‘klub djemsh;
gé nuk mund té jesh néné dhe njé kirurge
ortopede dhe ekuilibri puné/jeta personale
éshté i véshtiré. Kjo luan njé rol té réndésishém
né pengimin e padashur té kandidateve té mira
femra té zgjedhin Ortopediné.

Fleksibiliteti i specializimit dhe prindérimi

Barriera té réndésishme perceptohen pér té
ndjekur njé specializim né degét kirurgjike nga
femrat qé duan té kené njé familje. Sondazhet
e fundit né Australi dhe SHBA me 10,000 femra
studente té mjekésisé tregojné se barrierat
kryesore pérfshinin mungesén e kohés pér
familjen dhe miqté, prindérimi,dhe mungesa e
fleksibilitetit gjaté specializimit.

Njé studim qé analizon shkallén e suksesit té
provimit nga Bordi Amerikan né Kirurgji tregon
se rezultatet tek specializantét meshkuj nuk
varen nga statusi martesor ose prindéror, kurse
femrat beqare tejkalojné kolegét e tyre meshku;j.
Megjithaté, shkalla e kalueshmérisé sé tyre bie
nén kolegét meshkuj, kur jané té martuara ose
kur kané fémijé. Kjo tregon se femrat e marrin
barrén kryesore né ruajtjen e relacioneve me
partnerin, me familjen si dhe prindérimin.

Politikat sociale qé mbéshtesin shtatzéniné
dhe rritjen e fémijéve lejojné njé pjesémarrje
mé té madhe té femrave né fuqiné punétore

kirurgjikale.

Suedia dhe Estonia kané pérgindjet mé
té larta té pjesémarrjes sé femrave né
Ortopedi dhe politikat sociale mé bujare.
Aktualisht né Estoni 46% e specializantéve
té kirurgjisé dhe 36% e specializantéve né
ortopedi jané femra. Né mesin e kirurgéve
ortopedé né Estoni, 26% jané femra dhe
nuk ka asnjé department pa njé kirurge
ortopede femér. Reduktimi i ngarkesés sé
punés né tremujorin e treté té shtatézanisé
éshté praktiké e zakonshme né Estoni.
Pushimi prindéror paguhet pér njé
periudhé prej 435 ditésh ose derisa fémija
té mbushé 18 muaj, duke i garantuar
pérfituesit ruajtjen e pozités sé punés. Né
Kosové, pushimi i lehonisé zgjat 3+6 muaj
te paguara dhe 3 muaj pushim pa pagesé.

Kompetenca

Studimet kané treguar se kirurget femra
perceptoheshin se kishin mé pak njohuri
dhe se ishin “teknikisht mé pak té afta’, por
supozohej se kishin aftési mé té mira té
vendosjes sé suturave. Kéto paragjykime
jané treguar té kené efekte té démshme si
pér kirurgun ashtu edhe pér institucionin.

Pér mé tepér, hulumtimet tregojné se
meshkujt e vlerésojné veten dukshém mé
larté sesa femrat, pavarésisht se rezultatet
nga pala e treté tregojné qé femrat jané
mé efektive se burrat. Eshté e réndésishme

té theksohet se kirurget ortopede femra
jané po ag kompetente sa meshkuijt,

me studime gé tregojné shkallé mé té
ulét sé komplikimeve postoperative dhe

Foto 1. Graté kirurge té ortopedisé né Kosové

vdekshmérisé tek pacientét e operuar nga
kirurget ortopede femra.

Kur jané pyetur pacientét, 89% nuk kané
shprehur preferencé gjinore pér mjekun
qé i trajton.

Lidershipi

Femrat jané té nén-pérfaqésuara né role
udhéheqése né vitet e para té karrierés sé
tyre.

Pér ortopedi kjo pérfshin pozitat
ekzekutive né borde dhe né shogatat
profesionale. Megjithaté, jané té paktén
katér femra ortopede kryetare té
shoqatave né SHBA, Malajzi, Suedia dhe
Estonia. Eshté jetike g& mé shumé femra té
mentorohen dhe sponsorizohen né kéto
rolet drejtuese. Duke gené se ortopedét
meshkuj mbizotérojné né role drejtuese,
éshté kritike pérfshirja e tyre né procesin e
diversitetit.

Né Kosové, dy femra kané pasur pozita
udhéheqése né Shoqatén e Ortopedéve té
Kosovés, Dr. Vjollca Binge si nén-kryetare
dhe Dr. Vlora Podvorica si sekretare e
shoqatés.

Tani né boté, ka shoqata té ndryshme
dedikuar grave né ortopedi, si Graté

né Kirurgji (WinS) dhe Aleanca
Ndérkombétare e Diversitetit Ortopedik
(@OrthoDiversity), me rritje té shpejté té
dedikuara pér pérmirésimin e diversitetit.

Personalisht, si kirurge e ortopediség,
mendoj gé ¢éshtjet e diversitetit duhen té

adresohen, por nuk parapélgej shoqatat
profesionale té dedikuara vetém pér
femra, sepse kjo vetém sa kontribon

né margjinalizimin e métejm té grave.
Ne duhet té jemi pjesé e shogatave

té rregullta profesionale, dhe aty té
shtjellohet edhe diversiteti.

E ardhmja

Edhe pse strategjité pér diversitet mund
té ndryshojné mes vendeve té ndryshme,
parimet mbi té cilat punojné jané té

njejta pér té gjithé. Pérmes diversitetit
dhe gjithé-pérfshirjes béhet i mundur
rekrutimii talentéve mé té miré dhe kjo
¢on né pérmirésimin e vendimmarrjes dhe
inovacionit né fushén toné.

Pérvojat e vendeve nordike, si Suedia
e Estonia kané treguar se pushimet
prindérore bujare dhe politikat sociale
progresive kané rritur pjesémarrjen e
femrave né kirurgji ortopedike.

Lidershipi pér diversitet pérfshin
angazhimin e studenteve femra té
mjekésisé né ushtrimet kirurgjike,
minimizimi i njéanshméris€, mentorimi
si dhe ofrimin e mbéshtetjes pér ato me
angazhime familjare duke krijuar njé
mjedis qé éshté gjithépérfshirés.

Duke i zbatuar kéto konceptet arrihet né
njé komunitet ortopedik me kirurgé mé
té shéndetshém, mé té pérmbushur, mé
bashképunétoré dhe mé inovativ duke
rezultuar pérfundimisht me kujdes mé té
miré ndaj pacientit.

(nga e majta: Dr.spec.Dafina Bytyqi, Dr.spec.Vlora Podvorica, Dr.spec.Vjollca Binge, Dr. Edona Perteshi dhe Dr.Edona Kelmendi - specializante)

HOW WE FARE (2019)* Referencat:

COUNTRY POPULATION ORTHOPAEDIC SURGEON: FEMALE % OF FEMALE
(million) SURGEONS FOPULATION ORTHOPAEDIC ORTHOPAEDIC

SURGEONS SURGEONS

1  Estonia — 13 110 1:12,045 29 26.4%
2 Sweden = 10.1 1376 1:7,316 231 16.8%
3 Brunei - 04 15 1: 28,666 2 13.3%
4 Canada 1«1 37.6 1659 1:22,658 199 12.0%
5  Colombia e 50.3 2,020 1:24,900 208 10.3%
6  Malaysia == 326 982 1:33,197 98 10.0%
7 Hong Kong a 74 470 1:15,744 38 8.1%
8  Tanzania 7 50.0 118 1:423,728 9 7.6%
9  France il 67.0 3,503 1:19,126 248 7.1%
10 Chile Bs 18.9 794 1:23,803 49 6.2%
11 United States == 3291 27651 1:11,900 1673 6.1%
12 Indonesia = 270.6 1000 1:252,897 54 5.4%
13 New Zealand e 4.8 302 1:15,894 15 5.0%
14  Japan (] 126.7 21,275 1:5,955 1,040 4.9%
15  United Kingdom 5% 66.9 2,960 1:22,591 141 4.8%
16  Australia ol 25.4 1,334 1:19,538 57 4.3%
17 Kosovo a 18 78 1:23,076 3 3.8%
18  Thailand — 69.6 2,430 1:28,641 92 3.8%
19 Philippines = 108.1 1070 1:146,081 35 3.3%
20 Singapore = 5.8 253 1:22,924 8 3.2%
21 Kuwait | = 4.7 149 1:31,543 3 2.0%
22 Myanmar [ | 54.1 500 1:108,200 10 2.0%
23 Srilanka 1] 213 90 1: 236,666 1 1.1%
24 Taiwan B 237 1,982 1:11,957 20 1.0%
25  Korea e 51.2 8227 1:6,223 67 0.8%
26 India — 1,366.0 10,000 1:136,640 50 0.5%
27 Nepal B 286 400 1:71,500 2 0.5%
28 Bangladesh [imi] 163.0 1,200 1:135,833 s 0.4%
29  Pakistan 2165 1500 1:144,333 4 0.3%
30 Cambodia o 16.5 100 1: 165,000 0 0.0%
31 Laos [ o | 7.2 50 1:143,400 0 0.0%

Tabelal. Pérgindja e kirurgeve ortopede femra né vende té ndryshme té botés

(Diversity in orthopaedics and traumatology: a global perspective. EFORT Open Reviews [In-
ternet]. 2020 Oct;5(10):743-52. Available from: https://www.ncbi.nIm.nih.gov/pmc/articles/
PMC7608568/pdf/eor-5-743.pdf)

50



